
ᐅᐣᑌᕑᐃᔪ ᑲᐅᐢᑭᒋᑲᑌᑭᐣ ᐱᐊᐧᐱᑯᑫᐧᐃ ᐅᓇᑯᓂᑫᐃᐧᐣ ᑲᑎᐸᐦᐊᑭᐨ ᐁᐧᒥᐱᑯᔑ 
ᓂᑎᐯᐣᑕᐣ  ᐊᐦᑭ ᑲᐃᓀᐣᑕᐣᐠ 
 
ᐯᔑᐠ ᐃᐁᐧ ᑲᓀᓯᑕᒥᓭᐠ ᐅᐁᐧ ᑲᐃᐧᐅᐢᑭᒋᑲᑌᐠ ᐱᐊᐧᐱᑯᑫᐃᐧ ᐅᓇᑯᓂᑫᐃᐧᐣ ᐃᐁᐧ ᓇᐊᐧᐨ ᐁᑲ 
ᑫᐃᔑᐊᐧᓂᑐᑕᑯᐨ ᐃᑫᓂᐊᐧᐠ ᐱᐊᐧᐱᑯᑫᐃᐧᓂᓂᐊᐧᐠ ᑲᔦ ᑕᐢ ᑎᐱᓇᐁᐧ ᑲᑎᐱᓇᐁᐧ ᑲᑎᐯᐣᑕᒧᐊᐧᐨ ᐅᑕᑭᒥᐊᐧᐣ 
ᐁᑲ ᑲᐊᔭᐊᐧᐨ ᐅᓇᑯᓂᑫᐃᐧᓂ ᒋᐱᐊᐧᐱᑯᑫᐊᐧᐨ ᐃᒪ ᐅᑕᑭᐊᐧᐣᐠ.  

ᐅᐁᐧ ᑲᐃᐧᐅᐢᑭᒋᑲᑌᐠ ᐱᐊᐧᐱᑯᑫᐃᐧ ᐅᓇᑯᓂᑫᐃᐧᐣ ᐅᐣᒋᓇᓇᑲᒋᒋᑲᑌᐊᐧᐣ ᐃᑫᐧᓂᐊᐧᐣ ᑎᐱᓇᐁᐧ ᑲᑎᐱᓇᐁᐧ 
ᑲᑎᐯᐣᑕᒧᐊᐧᐨ ᐅᑕᑭᒥᐊᐧᐣ ᐅᑎᓀᐣᑕᒧᐃᐧᓂᐣᑕᐧ ᔕᑯᐨ ᑕᐢ ᐁᐅᐣᒋ ᐃᐧᒋᒋᑲᑌᐠ ᐅᐁᐧ ᐱᐊᐧᐱᑯᑫᐃᐧᐣ ᒋᒥᓄᓭᐠ 
ᒥᓯᐁᐧ ᐅᐣᑌᕑᐃᔪ ᑕᔑᑫᐃᐧᓇᐣ ᒋᐅᐣᒋ ᑭᑫᐣᑕᒧᐊᐧᐨ ᐃᒪ ᒥᐢᑕᐦᐃ ᐁᔭᒪᑲᐠ ᔓᓂᔭᑫᐃᐧᐣ ᒥᓇ ᒥᓄᐃᐧᒋᐃᐧᑎᐃᐧᐣ. 

ᐃᐁᐧ ᑭᒍᐅᓇᔓᐁᐧᐃᐧᐣ ᓂᓴᐧ ᑲᑭᓇᓇᑲᒋᒋᑲᑌᑭᐸᐣ ᐅᐱᒪᐊᒧᐊᐧᐱᓯᑦ 21, 2009 ᑲᑭᐃᐢᑲᐧ ᓇᓇᑲᒋᒋᑲᑌᑭᐣ 
ᐃᒪ ᐅᓇᑯᓂᑫᐃᐧᑲᒥᑯᐣᐠ ᐃᑫᐧᓂᐊᐧᐠ ᑲᔭᐱᑕᒪᑫᐊᐧᐨ ᐃᒪ ᑲᑕᐸᐃᐁᐧ ᓇᐊᐧᐨ ᑫᐃᔑᐊᐧᓂᑐᑕᑯᐨ ᐃᑫᓂᐊᐧᐠ 
ᐱᐊᐧᐱᑯᑫᐃᐧᓂᓂᐊᐧᐠ ᑲᔦ ᑕᐢ ᑎᐱᓇᐁᐧ ᑲᑎᐱᓇᐁᐧ ᑲᑎᐯᐣᑕᒧᐊᐧᐨ ᐅᑕᑭᒥᐊᐧᐣ ᐁᑲ ᑲᐊᔭᐊᐧᐨ ᐅᓇᑯᓂᑫᐃᐧᓂ 
ᒋᐱᐊᐧᐱᑯᑫᐊᐧᐨ ᐃᒪ ᐅᑕᑭᐊᐧᐣᐠ. ᐊᐦᐃ ᑲᑭᐊᐣᑕᒋᑲᓂᐊᐧᐣᑭᐸᐣ ᐱᐊᐧᐱᑯᑫᐃᐧ ᐅᓇᑯᓂᑫᐃᐧᓇᐣ, 2009 ᑲᔭᑭᐊᐧᐣᐠ 
ᑭᑌᐱᓂᑲᑌ ᑭᐦᒋ ᐅᑭᒪ ᓇᓇᑲᒋᑕᒪᑫᐃᐧᐣ ᐅᐱᒪᐊᒧᐊᐧᐱᓯᑦ 28, 2009 ᑲᑭᐃᓇᐣᑭᓯᐨ.    

ᑲᑭᒥᓇᒋᑲᑌᐠ ᐅᐣᑌᕑᐃᔪ ᐱᐊᐧᐱᑯᑫᐃᐧ ᐅᓇᑯᓂᑫᐃᐧᐣ ᐅᑲᐃᓯᓭᑐᐣ ᐃᐁᐧ ᓇᐊᐧᐨ ᐁᑲ ᑫᐃᔑᐊᐧᓂᑐᑕᑯᐨ 
ᐃᑫᓂᐊᐧᐠ ᐱᐊᐧᐱᑯᑫᐃᐧᓂᓂᐊᐧᐠ ᑲᔦ ᑕᐢ ᑎᐱᓇᐁᐧ ᑲᑎᐱᓇᐁᐧ ᑲᑎᐯᐣᑕᒧᐊᐧᐨ ᐅᑕᑭᒥᐊᐧᐣ ᐁᑲ ᑲᐊᔭᐊᐧᐨ 
ᐅᓇᑯᓂᑫᐃᐧᓂ ᒋᐱᐊᐧᐱᑯᑫᐊᐧᐨ ᐃᒪ ᐅᑕᑭᐊᐧᐣᐠ.  

ᐅᑫᐧᓂᐊᐧᐣ ᐊᐣᑕᒋᑫᐃᐧᓇᐣ ᐅᑲᔭᓄᑲᑕᓇᐊᐧ ᐃᑫᐧᓂᐊᐧᐠ ᑎᐱᓇᐁᐧ ᑲᑎᐱᓇᐁᐧ ᑲᑎᐯᐣᑕᒧᐊᐧᐨ ᐅᑕᑭᒥᐊᐧᐣ 
ᐅᐸᑯᓭᓂᒧᐃᐧᓂᐊᐧ, ᑭᐊᔭᑭᐣ ᑫᐯᑌᑕᑲᐧᑭᐣ ᑫᐱᒥᓂᔕᐦᐃᑲᑌᑭᐣ ᐅᓇᑯᓂᑫᐃᐧᓀᓴᐣ, ᒥᓇ ᑲᔦ ᓇᐊᐧᐨ 
ᒋᐯᒋᐢᑲᒪᑲᐠ ᐃᐁᐧ ᐱᐃᐧᐱᑯᑫᐃᐧ ᐊᓄᑭᐃᐧᐣ ᐃᒪ ᐊᐦᑭᑲᐣᐠ.  

ᑲᑭᐁᐧ ᐅᑕᐱᓂᑲᑌᑭᐣ ᐅᑭᒪᐃᐧᐣ ᑲᑭᐸᑭᑎᓇᐣᐠ ᐱᐊᐧᐱᑯᑫᐃᐧ ᐅᓇᑯᓂᑫᐃᐧᓇᐣ ᐃᒪ ᑎᐱᓇᐧᐁ 
ᑲᑎᐯᐣᑕᒪᓱᐨ ᐊᐦᑭᓂᓂ 

ᐃᑫᐧᓂᐊᐧᐣ ᐊᑭᐣ ᐃᐧᓇᐊᐧ ᑎᐱᓇᐁᐧ ᑲᑎᐯᐣᑕᒧᐊᐧᐨ ᐅᑕᑭᒥᐊᐧ ᒥᓇ ᑲᔦ ᐊᑭᒪᐃᐧᐣ ᑲᐸᑭᑎᓇᐣᐠ 
ᒋᐱᐊᐧᐱᑯᑲᓂᐊᐧᐣᐠ ᐃᑫᐧᓂᐊᐧᐣ ᑲᐸᑭᑎᓂᑲᑌᑭᐣ ᒋᑎᐸᐦᐊᑭᓇᓂᐊᐧᐣᐠ 1.4 ᐳᓭᐣᐟ  ᐊᔭᒪᑲᐣ 
ᑫᐃᔑᑎᐸᐦᐊᑭᓇᓂᐊᐧᐣᐠ ᐃᒪ ᔕᐊᐧᓄᐣᐠ ᐅᐣᑌᕑᐃᔪ ᐁᑲᐧ ᑕᐢ 1 ᐳᓭᐣᐟ ᐅᒪ ᑭᐁᐧᑎᓄᐣᐠ ᐅᐣᑌᕑᐃᔪ  
ᑲᐸᑭᑎᓂᑲᑌᐠ ᒋᑎᐸᐦᐊᑭᓇᓂᐊᐧᐣᐠ. ᔕᑯᐨ ᐅᑭᒪᐃᐧᐣ ᐅᑭᑭᑫᐣᑕᓇᐊᐧ ᐁᑲ ᑌᐯᐧ ᐁᓇᐦᐁᑕᒧᐊᐧᐨ ᐊᓂᐣᑕ 
ᑎᐱᓇᐧᐁ ᑲᑎᐯᐣᑕᒪᓱᐨ ᐊᐦᑭᓂᓂ. 

ᐃᒪ ᔕᐊᐧᓄᐣᐠ ᐅᐣᑌᕑᐃᔪ, ᐃᒪ ᑎᐱᓇᐊᐧ ᑲᑎᐯᐣᑕᒧᐊᐧᐨ ᐊᑭᓂᓂ, ᐃᐁᐧᑕᐢ ᑲᑭᐅᐣᑭ ᐅᓇᒋᑲᑌᐠ 
ᐱᐊᐧᐱᑯᑫᐃᐧ ᐅᓇᑯᓄᑫᐃᐧᐣ ᐊᒥᐦᐃ ᐁᐃᓂᑌᐠ ᐅᑭᒪᐃᐧᐣ ᑲᑎᐯᐣᑕᐣᐠ ᐱᐊᐧᐱᑯᑫᐃᐧ ᑎᐸᐦᐊᑭᐃᐧᐣ ᐁᑲ 
ᒋᐸᑭᓂᑲᑌᐠ. ᐃᑫᐧᓂᐊᐧᐣ ᑕᐢ ᐊᐦᑭᐣᐠ ᑲᑎᐸᐦᐃᑲᑌᑭᐣ ᒥᓇ ᐊᐃᐧᐦᐊᓱᐃᐧᐣ ᑲᑎᐸᐦᐃᑲᑌᑭᐣ ᑭᐢᑌᒋᑲᑌᐊᐧᐣᐨ, 
ᔕᑯᐨ  ᑕᐢ, ᐃᑫᐧᓂᐊᐧᐣ ᐊᐦᑭᐣᐠ ᑲᑎᐸᐦᐃᑲᑌᑭᐣ ᒥᓇ ᐊᐃᐧᐦᐊᓱᐃᐧᐣ ᑲᑎᐸᐦᐃᑲᑌᑭᐣ ᑭᐢᐱᐣ ᑭᐁᐧᓭᑭᐣ ᐃᒪ 
ᐅᑭᒪᐃᐧᓂᐣᐠ. ᐃᑫᐧᓂᐊᐧᐣ ᐅᓂᑯᓂᑫᐃᐧᓀᓴᐣ ᑲᐸᑭᑎᓂᑲᑌᑭᐣ ᒋᒧᓇᐦᐊᓯᓂᐁᐧᐊᐧᐨ ᔐᒪᐠ ᑕᑭᐢᑭᓂᑲᑌᐊᐧᐣ. 
ᐃᑫᐧᐊᐧᐠ ᑎᐱᓇᐁᐧ ᑲᑎᐯᐣᑕᒪᓱᐊᐧᐨ ᐅᑕᑭᒥᐊᐧ ᑕᑭᐃᓯᓭᓂᓂ ᒋᑭ ᔕᑲᐢᑭᓀᐱ,ᐃᑫᐊᐧᐨ ᐃᒪ ᐅᑭᒪᐃᐧᐣ 
ᑭᐁᐧᐱᓄᐣᐠ ᐊᑭᐃᐧᓂᐣ ᒥᓇ ᒧᓇᐃᔓᓂᔭᐁᐧᐃᐧᐣ ᒥᓇ ᒥᑎᑯᑫᐃᐧᐣ ᐃᐁᐧᓂ ᑲᑭᑭᐢᑭᓇᒪᐃᐧᐣᑕᐧ 
ᐁᑲᒋᒧᓇᐦᐊᓯᓂᐁᐧᐊᐧᐨ ᒋᐊᐣᑐᑕᒪᐊᐧᐨ ᒥᓇᐊᐧ ᒋᑭᒥᓇᑲᓄᐊᐧᐸᐢ ᒋᑎᐸᐦᐊᑭᐊᐧᐨ ᒥᓇ ᒋᒧᓇᐦᐊᓯᓂᐁᐧᐊᐧᐨ. 
ᐅᑫᐧᓂᐊᐧᐣ ᐅᐣᑯᓇᒋᑫᐃᐧᓇᐣ ᐅᒪ ᔕᐊᐧᓄᐣᐠ ᐅᐣᑌᕑᐃᔪ ᒣᑲᐧᐨ ᐃᔑ ᐱᒪᓇᑭᒪᑲᓄᐣ ᐃᒪ ᑭᐦᒋ ᐅᑭᒪ ᐅᑭᔑ 
ᐸᑭᑕᔓᐊᐧᒋᑫᐃᐧᓂᐣᐠ.  

ᐁᑲᐧ ᑕᐢ ᓂᔓᔕᑊ ᐱᓯᑦ ᐃᓯᓭᐠ, ᓂᑲᐸᑭᑎᓇᒥᐣ ᒋᑯᒋᒋᑲᑌᐠ ᐃᐁᐧ ᐊᑭᐃᐧᒪᓯᓇᐦᐃᑲᓂᐣᐠ 
ᑲᐅᐣᒋᑎᐸᐦᐊᑭᓇᓂᐊᐧᐣᐠ ᐃᒪ ᔕᐊᐧᓄᐣᐠ ᐅᐣᑌᕑᐃᔪ ᒥᐸᑭᑎᓂᑲᑌᑭᐣ ᐃᑫᐧᓂᐊᐧᐣ ᐊᐃᐧᐦᐊᓱᐃᐧᐣ ᑲᑎᐸᐦᐃᑲᑌᑭᐣ  
ᒋᐸᑭᑎᓂᑲᑌᑭᐣ ᒋᑎᐸᐦᐊᑭᓇᓂᐊᐧᐣᐠ ᐃᒪ ᐅᑭᒪᐃᐧᐣ ᑲᐃᔑᑎᐯᐣᑕᐣᐠ ᐊᑭᓂᓂ ᐁᑲ ᒋᐱᐣᑎᑲᑕᐣᐠ. 

ᐅᒪ ᑭᐁᐧᑎᓄᐣᐠ ᐅᐣᑌᕑᐃᔪ, ᐃᑫᐧᓂᐊᐧᐠ ᑲᑎᐯᐣᑕᒪᓱᐊᐧᐨ ᐊᑭᓂᓂ ᐅᑲᑭ ᔕᑲᐢᑭᓀᐱᐦᐊᓇᐊᐧ ᒋᐊᐣᑐᑕᒪᐊᐧᐨ 
ᐅᑭᒪᐃᐧᐣ ᐁᑲ ᒋᑎᐸᐦᐊᑭᓇᓂᐊᐧᓂᐣᐠ ᐅᑕᑭᒥᐊᐧ ᑲᐃᔑ ᒪᒥᑎᓀᐣᑕᐁᐧᓂᐣᐠ.  ᐅᐣᑌᕑᐃᔪ ᐅᑭᒪᐃᐧᐣ 
ᐅᑲᓇᓇᑲᐣᑕᐧᐁᐣᑕᓇᐊᐧ ᐃᐁᐧ ᐊᓀᓯᓭᐠ ᑲᐃᔑ ᒪᒥᑎᓀᐣᑕᑲᐧᐠ ᐁᒧᐧᔦ ᐸᑭᑎᓇᒧᐊᐧᐨ ᐃᐁᐧ ᓇᐣᑐᑕᒪᐃᐧᐣ 
ᒋᔕᐳᓂᑲᑌᐠ. ᐁᑲᐧ ᑕᐢ ᒥᓇᐊᐧ, ᐃᑫᐧᓂᐊᐧᐣ ᑲᐱᒥᓭᑭᐣ ᐊᐦᑭᐣᐠ ᑲᑎᐸᐦᐃᑲᑌᑭᐣ ᒥᓇ ᐊᐃᐧᐦᐊᓱᐃᐧᐣ 
ᑲᑎᐸᐦᐃᑲᑌᑭᐣ ᑭᔭᐸᐨ ᑕᓇᓇᑲᐣᑕᐁᐧᐣᑕᑲᐧᓄᐣ. ᐅᑫᐧᓂᐊᐧᐣ ᐅᐣᑭ ᐊᐣᑕᒋᑫᐃᐧᓇᐣ ᐅᒪ ᑭᐁᐧᑎᓄᐣᐠ ᐅᐣᑌᕑᐃᔪ 



ᑲᐃᐧᐣ ᐃᒪ ᑕᐃᔑ ᑕᑯᓭᓯᐊᐧᐣ ᐃᒪ ᐃᒪ ᑭᐦᒋ ᐅᑭᒪ ᐅᑭᔑ ᐸᑭᑕᔓᐊᐧᒋᑫᐃᐧᓂᐣᐠ, ᐃᐁᐧ ᒋᐃᓇᑌᐠ ᐱᓇᒪ ᑲᐧᔭᐠ 
ᒋᒪᒥᐱᓀᐣᑕᑲᐧᐠ ᒥᓂᑯᐠ ᑫᔕᐳᓂᑲᑌᐠ ᐃᐁᐧ ᑲᑭᑲᔑᐧᑕᓂᐊᐧᐣᐠ ᐁᑲ ᒋᑎᐸᐦᐊᑭᓇᓂᐊᐧᐣᐠ ᐊᑭᑲᐣᐠ ᐃᒪ ᑕᐢ 
ᒋᐅᐣᑕᑫᑊᑭᑲᑌᐠ ᑲᑭᐃᔓᓇᑌᑭᐸᐣ ᒧᓇ,ᐊᓯᓂᐁᐧᐃᐧ ᐅᓇᑯᓂᑫᐃᐧᐣ.  

ᐃᐁᐧ ᑲᑭ ᐊᐣᑕᒋᑲᑌᑭᐸᓂᐣ ᐱᐊᐧᐱᑯᑫᐃᐧ ᐊᑲᑯᓂᑫᐃᐧᓇᐣ ᑲᒥᓂᑯᓇᐣ ᐃᑫᐧᓂᐊᐧᐣ ᒋᓂᐱᑌᓯᓇᐦᐃᑲᑌᑭᐣ ᐁᑲ 
ᑲᐸᑭᑎᓂᑲᑌᑭᐣ ᐊᐸᑭᐣ ᒋᑎᐸᐦᐊᑭᓇᓂᐊᐧᐣᐠ ᐁᑲ ᒪᐦᔑ ᐅᑭᒪᐃᐧᐣ ᑲᐸᑭᑕᔑᐊᐧᑕᐣᐠ, ᑲᐧᔭᐠ ᒋᒪᒥᑎᓀᐣᒋᑲᑌᑭᐣ 
ᑲᐯᔑᐃᐧᓇᐣ ᑲᐃᐧᐊᓄᔑᒋᑲᑌᑭᐣ ᐃᔑᓂᑲᐣ. ᐁᑲᐧ ᑕᐢ ᒥᓇᐊᐧ, ᐃᑫᐧᓂᐊᐧᐣ ᑎᐱᓇᐁᐧ ᑲᑎᐯᐣᑕᑲᐧᑭᐣ ᐊᐦᑭᐣ 
ᑲᐸᑭᑎᓂᑲᑌᑭᐣ ᒋᐃᔑ ᑎᐸᔾᐊᑭᓇᓂᐊᐧᐣᐠ, ᑕᑭᑫᐣᑕᒧᓇᑲᓄᐊᐧᐠ ᐃᑫᐧᓂᐊᐧᐠ ᑎᐱᓇᐁᐧ ᑲᑎᐯᐣᑕᒧᐊᐧᐨ ᐊᐦᓂᓂ 
ᐁᑕᑯᓭᓂᓂᐣᐠ ᐅᑕᑭᒋᐊᐧ, ᒥᓇ ᑲᔦ ᑕᐊᔭᒪᑲᓄᐣ ᑫᐱᒥᓂᔕᐦᐃᑲᓚᑭᐣ ᐅᓇᑯᓂᑫᐃᐧᓀᓴᐣ ᒋᐸᐧ ᒪᒋᒋᑲᑌᑭᐣ 
ᐅᐁᐧᓂᐊᐧᐣ ᑎᐸᐦᐊᑭᐃᐧ ᐊᓄᑭᐃᐧᓇᐣ.  

 

ᐱᐊᐧᐱᑯᑫᐃᐧ ᐊᐦᑭ ᑕᐠᐢ ᐁᑲᑲᑎᐸᐦᐃᑫᐦᐃᐣᑕᐧ   

ᑭᔭᐸᐨ ᑕᐊᐣᑕᒋᑲᑌᐊᐧᐣ ᐅᓇᑯᓄᑫᐃᐧᓇᐣ ᐃᐁᐧ ᓂᐢᑕᑦ ᐅᑭᒪᐃᐧᐣ ᑲᑭᐸᑭᑎᓇᐣᑭᐸᐣ ᐃᐁᐧ ᐱᐊᐧᐱᑯᑫᐃᐧ ᐊᐦᑭ 
ᒋᐃᔑᓂᑲᑌᐠ, ᐁᑲ ᑕᐢ ᑲᔭᐸᒋᑐᐊᐧᐨ ᐱᐊᐧᐱᑯᑫᐃᐧᓂᓇᐣᐠ, ᒋᐸᑭᑎᓇᑲᓄᐊᐧᐨ ᑫᐃᐧᓇᐊᐧ ᒋᐊᐣᑎᑕᒪᐊᐧᐨ ᐁᑲ 
ᒋᑎᐸᐦᐃᑫᐦᐊᑲᓄᐊᐧᐨ ᑕᐟᐢ ᐃᒪ ᑲᐃᐧᐃᔑᐱᐊᐧᐱᑯᑫᐊᐧᐨ. 

 

ᑯᑕᐠ ᑫᓂᑐᒋᑲᑌᐠ  

ᐅᑫᐧᓂᐊᐧᐣ ᐱᐊᐧᐱᑯᑫᐃᐧ ᐅᓇᑯᓂᑫᐃᐧᓇᐣ ᐊᔭᒪᑲᓄᐣ ᑫᐊᓂᐱᒥᓂᔕᐦᐃᑲᑌᑭᐣ ᐃᒪ ᑕᐢ ᑕᐃᔑ ᐃᐧᐣᒋᑲᑌᐊᐧᐣ 
ᐅᓇᒋᑫᐃᐧᓂᐣᐠ. ᐊᑭᒪᐃᐧᐣ ᐅᑲᐊᓂ ᒪᒋᑐᐣ ᐊᓂᐣ ᑫᐃᓇᑌᐠ ᐊᐁᐧ ᑫᐊᓂᐱᒥᓂᔕᐦᐃᑲᑌᑭᐣ ᐅᓇᒋᑫᐃᐧᓇᐣ. 

ᐃᒪ ᐅᓇᒋᑫᐃᐧᓇᐣ ᐅᑭᒪᐃᐧᐣ ᐅᑲᓂᑲᓂᑲᓇᐊᐧᐸᑕᓇᐣ ᐊᓇᒋᑫᐃᐧᓇᐣ ᐅᑫᐧᓂᐊᐧᐣ: 

ᐃᐁᐧ ᑭᑭᓄᐦᐊᒪᑫᐃᐧᐣ ᑲᐃᐧᐸᑭᑎᓂᑲᑌᐠ ᐃᐁᐧ ᐅᐣᒋ ᐊᓂᔑᑲᐯ ᐅᑕᑭᑦ ᑲᐃᐧ ᓄᒋᒋᑲᓚᓂᐣᐠ  ᐃᑫᐧᓂᐊᐧᐠ 
ᑲᐅᐢᑭ ᐊᔭᐊᐧᐨ ᒧᓇᐦᐊᓯᓂᐁᐧᐃᐧ ᒪᓯᓇᐦᐊᓀᐢ. ᐅᐁᐧᑕᐢ ᑲᐃᐧ ᐅᐢᒋᑐᒋᑲᑌᐠ ᒋᐳᐤᒋ ᑭᑫᐣᑕᒧᐊᐧᐨ ᐊᓂᐣ 
ᐁᐃᓯᓭᐠ ᐅᐁᐧ ᑲᑭᐊᐣᐁᒋᑲᓂᐊᐧᐣᑭᐸᐡ ᐱᐊᐧᐱᑯᑫᐃᐧ ᐅᓇᑯᓂᑫᐃᐧᓇᐣ,ᐃᐁᐧ ᑲᔦ ᐊᓂᔑᓇᐯ 
ᑲᐊᓄᑭᑕᐊᐧᑲᓂᐃᐧᐨ ᑲᑲᑫᐧᒋᒪᑲᓂᐃᐧᐨ, ᐃᑫᓂᐊᐧᐣ ᑲᔦ ᐅᓇᑯᓂᑫᐃᐧᓇᐣ ᑫᐯᒥᓂᔕᐦᐃᑲᑫᑭᐣ ᑎᐸᐦᐊᑭᐃᐧᐣ 
ᒥᓇ ᑲᔦ ᒧᓇᐦᐊᓯᓂᐁᐧᐃᐧᐣ ᐃᒪ ᑲᐃᔑ ᑎᐯᐣᑕᑲᐧᐠ ᐊᐦᑭ. 

ᒧᓇᐦᐊᓯᓂᐁᐧᐃᐧ ᐅᓇᒋᑫᐃᐧᓇᐣ ᑲᔦ ᒪᓯᓇᐦᐃᑲᓀᓴᐣ ᐃᒪ ᑲᐱᒥᓂᔕᐦᐃᑲᑌᐠ ᑲᐅᐣᑭ ᒪᒋᓭᐠ 
ᒧᓇᐦᐊᓯᓂᐊᓂᐊᐧᐣᐠ ᒋᐱᒥᓂᔕᐦᐊᑲᑌᐠ ᐃᐁᐧ ᐊᓂᔑᓇᐯ ᑲᐃᔑᓇᐣᑕᐁᐧᐣᑕᐣᐠ, ᑎᐱᓇᐁᐧ ᑲᑎᐯᐣᑕᒧᐊᐧᐨ 
ᐊᐦᑭᓂᓂ, ᒥᓇ ᑲᔦ ᐃᐁᐧ ᑲᒪᒥᓇᒋᑲᑌᐠ ᐊᐦᑭ ᑲᐃᔑᐱᑯᓂᑲᑌᐠ. 

 ᑎᐸᐦᐊᑭᐃᐧ ᐅᓇᒋᑫᐃᐧᐣ ᑲᐱᒥᓂᔕᐦᐃᑲᑌᐠ ᑲᐊᔭᒪᑲᐠ ᑫᐃᔑᐱᐃᐧᒋᑲᑌᐠ ᐃᐁᐧ ᑲᓇᐣᑎᑕᒪᑲᓂᐊᐧᐣᐠ 
ᐱᐊᐧᐱᑯᑫᐃᐧ ᒪᓯᓇ,ᐃᑲᓀᓴᐣ ᐅᒪ ᐅᐣᑌᕑᐃᔪ, ᐃᐁᐧ ᑕᐢ ᒋᐃᓯᓭᓂᐣᐠ ᐁᑲ ᒣᐢᑲᐧᐨ ᒋᐱᐣᑎᑲᑌᓂᐣᐠ 
ᐅᑕᑭᒥᐊᐧ ᐃᐁᐧ ᑲᐃᐧ ᐃᔑ ᑲᑫᐧ ᑎᐸᐦᐊᑭᓇᓂᐊᐧᓂᐣᐠ. 

ᒋᐱᒥᐃᐧ ᐊᓄᑭᒋᑲᑌᑭᐣ ᐊᓂᒧᐃᐧᒋᑫᐃᐧᓇᐣ 
ᐅᐁᐧ ᑲᑭᐅᔑᒋᑲᑌᐠ ᒋᐅᐢᑭᓭᐠ ᐱᐊᐧᐱᑯᑫᐃᐧ ᐅᓂᑯᓂᑫᐃᐧᐣ, ᑭᑭᐊᐣᑐᑕᑯᓇᐊᐧ. ᓂᑭ ᑭᒋᓀᐣᒥᐣ ᐅᑎᓀᐣᑕᒧᐃᐧᓂᐊᐧ 
ᐅᑫᐧᓂᐊᐧᐠ ᑲᑕᑯᓭᐊᐧᐨ ᐱᐊᐧᐱᑯᑫᐃᐧᓂᐣᐠ, ᒥᓇ ᓂᑭᓇᓇᑲᒋᑐᒥᐣ ᐊᓂᐣ ᑫᐃᓯᓭᒪᑲᑭᐣ ᐅᐁᐧ ᓂᑕᐣᑕᒋᑫᐃᐧᓂᓇᐣ.  
 
ᑲᐃᐧᐣ ᒪᔑ ᒋᑭᓯᓭᐠ ᐅᐁᐧ ᑲᐱᒪᓂᑲᑕᒪᐣᐠ. ᐅᐁᐧ ᐊᓂᐱᒥᐃᐧ ᐅᔑᑐᔭᐣ ᐅᓇᑯᓂᑫᐃᐧᓀᓴᐣ, ᐅᑭᒪᐃᐧᐣ ᑭᔭᐸᐨ ᐅᑲᐸᑭᑎᓇᐣ 
ᐅᑎᓇᐁᐧᐣᑕᒧᐃᐧᓂᐊᐧ ᐅᑫᐧᓂᐊᐧᐣᐠ ᑲᑕᑯᓭᐊᐧᐨ ᐱᐊᐧᐱᑯᑫᐃᐧᓂᐣᐠ, ᐊᓂᔑᓇᐯ ᒪᒋᒋᑫᐃᐧᓇᐣ ᒥᓇ ᑲᑭᓇ ᐊᐃᐧᔭᐠ ᒋᒥᓄᓭᐊᐧᐨ 
ᐅᐁᐧ ᑲᐃᐧ ᐅᐢᑯᓇᑯᓂᑲᓂᐊᐧᐣᐠ ᐱᐊᐧᐱᑯᑫᐃᐧᓂᐣᐠ ᐅᒪ ᐅᐣᑌᕑᐃᔪ.  ᑯᑕᑭᔭᐣ  ᐊᐣᑕᒋᑫᐃᐧᓇᐣ ᐅᒪ ᐅᓇᑯᓂᑫᐧᐃᓂᐣᐠ 
ᐱᒋᓇᐠ ᑕᓂᐃᐧᐣᒋᑲᑌᐊᐧᐣ ᐊᐱ ᐊᓂᐅᔑᓭᑭᐣ. 

ᐅᐁᐧ ᐅᐢᑭ ᐅᐣᑌᕑᐃᔪ ᐱᐊᐧᐱᑯᑫᐃᐧ ᐅᓇᑯᓂᑫᐃᐧᐣ ᑕᐱᑕ ᐃᔑᑲᓇᐊᐧᐸᐣᒋᑫᒪᑲᐣ ᐅᐁᐧ ᐱᐊᐧᐱᑯᑫᐃᐧᐣ ᐅᐣᒋ, 
ᑲᔦ ᑕᐢ ᐁᐅᐣᒋ ᐃᐧᑐᑲᒧᐊᐧᐨ ᐃᐁᐧᓂ ᔓᓂᔭᑫᐃᐧᐣ ᐃᒪ ᐱᐊᐧᐱᑯᑫᐃᐧᓂᐣᐠ ᐅᐣᒋ. ᐃᐁᐧ ᑕᐢ ᒋᐅᐣᒋ 
ᐃᐧᒋᐦᐃᐁᐧᓭᐠ ᐅᐣᑌᕑᐃᔪ ᒪᐊᐧᐨ ᑲᐃᔑᒥᓄᐧᔑᐣᐠ ᑫᐃᔑᒧᓇᐦᐊᓯᓂᐊᐧᓂᐊᐧᐣᐠ ᒥᓇ ᐃᒪ ᑫᐅᐣᒋᓭᐨ ᔓᓂᔭ 
ᑫᐅᔑᐦᐊᑲᓂᐃᐧᐨ.  

 
 

 



ᑲᐃᔑᓭᑭᐣ ᐊᐣᑕᒋᑫᐃᐧᓇᐣ 
 

ᑭᐦᒋ ᐅᑭᒪ ᐅᑭᔑ ᐸᑭᑕᔓᐊᐧᒋᑫᐃᐧᐣ: 
 
ᑲᑭᐊᐣᑕᒋᑲᓂᐊᐧᐣᐠ ᐅᐁᐧ ᐊᓂᒧᒋᑫᐃᐧᐣ ᐃᐁᐧ ᑲᔕᔑᐣᑭᒥᑕᐧ ᑲᐱᒥᓇᓇᑲᒋᒋᑫᐊᐧᐨ ᐱᐊᐧᐱᑯᑫᐃᐧᓂᐣᐠ ᐃᒪ 
ᑲᐃᐧᒪᒋᒋᑲᓂᐊᐧᐣᐠ ᔓᓂᔭᐊᐧᓯᐣ ᑲᐅᐣᑎᓇᑲᓂᐃᐧᐨ, ᐃᒪ ᑲᐅᐣᒋ ᒋᓴᑭᓯᐣᐠ ᐅᓇᑯᓂᑫᐃᐧᓂᐣᐠ ᐃᒪ ᐊᓂᔑᓇᐯᐠ 
ᐅᒪᓂᑐ ᒥᓂᑯᐃᐧᓂᐊᐧ ᐃᒪ ᐸᑫᐱᐦᐃᑲᓂᐣᐠ 35 ᐃᒪ ᑲᓇᑕ ᑭᐦᒋ ᐅᓂᔓᐁᐧᐃᐧᐣ, 1982 ᐃᐧᐁ ᑲᔦ 
ᐊᓄᑭᑕᒪᑫᐃᐧᐣ ᑲᐃᔑᑲᑫᐧᑕᓂᐊᐧᐣᐠ, ᒥᓇ ᑲᔦ ᒋᐅᐣᒋ ᑕᐸᓯᓭᐠ ᐅᑫᐧᓂᐊᐧᐣ ᑫᐊᓂᑐᒋᑲᑌᑭᐣ ᐊᓄᑭᐃᐧᓇᐣ ᐃᒪ 
ᒥᓄᐊᔭᐃᐧᓂᐣᐠ ᒥᓇ ᑫᐅᐣᒋ ᒥᓄ ᐱᒪᒋᐦᐅᐃᐧᐣ ᒥᓇ ᑲᔦ ᐊᑭᐃᐧ ᐅᔑᒋᑫᐃᐧᓇᐣ.  
 
ᒋᐸᑭᑎᓂᑲᑌᓀᐠ ᐅᑭᒪᐃᐧᐣ ᐊᓯᓂᑫᐃᐧ ᐅᓇᑯᓂᑫᐃᐧᓇᐣ ᐃᐁᐧ ᐅᐣᒋ ᑎᐱᓇᐁᐧ ᐊᑭᓂ ᑲᑎᐯᐣᑕᐣᐠ ᐃᒪ 
ᔕᐊᐧᓄᐣᐠ ᐅᐣᑌᕑᐃᔪ 
 
ᒋᐅᐢᑭᒋᑲᑌᑭᐣ ᐅᓇᒋᑫᐃᐧᓇᐣ ᐃᒪ ᑲᐃᔑᐊᐧᐊᓂᓇᓂᐃᐊᐧᐣᐠ ᐱᐊᐧᐱᑯᑫᐃᐧ ᐅᓂᑯᓂᑫᐃᐧᓂᐣᐠ 
  
ᒋᐅᐢᑭᒋᑲᑌᑭᐣ ᐅᓇᒋᑫᐃᐧᓇᐣ ᐃᒪ ᑲᐅᐣᒋ ᔓᓂᔭᐊᐧᓯᐣ ᑲᔕᐸᐧᑌᔭᐱᑭᓯᐨ ᑎᐸᐦᐊᒪᑫᐃᐧᐣ ᐸᑫᐧᓇᒪᑫᐃᐧᐣ. 
  
ᑫᐃᔑᓭᐠ ᐊᐱ ᑭᑭᔓᐅᓇᑌᑭᐣ ᐅᓂᑯᓂᑫᐃᐧᓀᓴᐣ: 
 
ᐯᔑᑯᔭᑭ ᐊᓂᓯᓭᐠ 
ᒋᑎᐸᒋᒧᓇᓂᐊᐧᐣᐠ ᐃᐁᐧ ᐯᐸᓂᐣᐠ ᑲᐅᐣᒋᑎᐸᐦᐊᑭᓇᓂᐊᐧᐣᐠ ᐃᒪ ᔕᐊᐧᓄᐣᐠ ᐅᐣᑌᕑᐃᔪ 
  
ᑲᐃᔑᓇᐣᑕᐁᐧᑕᑲᐧᐠ ᐃᐧᐁ ᑲᐃᐧᓂᓯᓂᑲᑌᐠ ᐅᑭᒪᐃᐧᐣ ᐊᓯᓂᑫᐃᐧ ᐅᓇᑯᓂᑫᐃᐧᓇᐣ ᐅᓇᑯᓂᑫᐃᐧᓇᐣ ᐃᐁᐧ ᐅᐣᒋ 
ᑎᐱᓇᐁᐧ ᐊᑭᓂ ᑲᑎᐯᐣᑕᐣᐠ ᐃᒪ ᑭᐁᐧᑎᓄᐣᐠ ᐅᐣᑌᕑᐃᔪ 
 
ᒋᐅᔑᐱᐦᐃᑲᑌᑭᐣ ᐃᑫᐧᓂᐊᐧᐣ ᐊᑭᐣ ᐁᑲ ᑫᐱᒣᐣᒋᑲᑌᑭᐣ ᒋᑎᐸᐦᐊᑭᓇᓂᐊᐧᐣᐠ ᐱᐊᐧᐱᓀᑫᐃᐧᓂᓇᐣᐠ. 
 
ᒋᐅᐢᑭ ᐅᓇᑌᑭᐣ ᐅᓇᒋᑫᐃᐧᓇᐣ ᐃᐁᐧ ᑎᐱᓇᐁᐧ ᐊᑭᓂ ᑲᑎᐯᐣᑕᐣᐠ ᑫᐅᐣᒋ ᐊᐸᑕᐠ ᑐᑲᐣ ᐊᐧᐢᑌᓂᑲᓂᔭᑊ 
ᑲᐱᒪᓄᑲᑌᑭᐣ ᒥᓇ ᑲᔦ ᒋᐅᐣᒋ ᒪᓇᒋᒋᑲᑌᑭᐣ ᐊᓂᔑᓇᐯ ᐅᑕᓂᔑᓂᓂᐃᐧ ᐱᒪᑎᓯᐃᐧᐣ.  

 

ᓂᔑ ᐊᐦᑭ ᒥᓇ ᓂᓯ ᐊᐦᑭ ᐊᓂᓯᓭᐠ 
ᐊᑭᐣᐠ ᓇᓇᐣᑕᐊᐧᐸᐣᒋᑫᐃᐧᐣ ᒥᓇ ᒪᓯᓇᐦᐃᑲᓀᓯᐣ ᐃᐁᐧ ᑲᐊᓂ ᐅᐢᑲᒋᒪᒋᓭᐠ ᓇᓇᐣᑕᐊᐧᐸᐣᒋᑫᐃᐧᐣ ᒋᑲᑫᐧ 
ᐃᓯᓭᒋᑲᑌᐠ ᐃᐁᐧ ᓇᓇᐣᑕᐊᐧᐸᐣᒋᑫᐃᐧᐣ ᑲᐧᔭᐠ ᒋᐅᐣᒋ ᓇᓇᑲᑕᐁᐧᐣᒋᑲᑌᐠ ᐊᓂᔑᓇᐯ ᐅᐸᑯᓭᓂᒧᐃᐧᐣ 
ᒋᐱᒥᓂᔕᐦᐃᑲᑌᓂᐣᐠ, ᑎᐱᓇᐧᐁ ᑲᑎᐯᐣᑕᒧᑕᒪᓱᐊᐧᐨ ᐅᑕᑭᒥᐊᐧ ᒥᓇ ᒋᑲᐧᔭᑯᒋᑲᑌᑭᐣ ᐃᐁᐧ ᑲᐃᔑ ᐊᐧᓇᒋᑲᑌᐠ 
ᐊᐦᑭ ᑲᐣᐠ. ᐊᓂᔑᓇᐯ ᐅᐸᑯᓭᓂᒧᐃᐧᐣ ᑕᐸᑭᑎᓂᑲᑌ ᒥᓯᐁᐧ ᐃᒪ ᐱᐊᐧᐱᑯᑫᐃᐧ ᐱᒥᐃᐧᒋᑫᐃᐧᓇᐣ. 
     
ᒋᐊᔭᒪᑲᐠ ᑭᑭᓄᐦᐊᒪᑫᐃᐧᐣ ᐃᐁᐧ ᐅᐣᒋ ᑲᑭᑌᐱᓇᒧᐊᐧᐨ ᒪᓯᓇᐦᐃᓇᓀᓯᓂ, ᒋᐱᒥᐃᐧᐣᑕᒪᐃᐧᐣᑕᐧ ᐅᑫᐧᓂᐊᐧᐠ 
ᐅᓇᓇᐣᑕᐊᐧᓯᓂᐁᐧᐠ ᑫᐃᔑᒋᑫᐊᐧᐨ ᒥᓇ ᑲᔦ ᑫᐃᔑ ᒥᓄᓭᐠ ᐃᐁᐧ ᐅᐢᑭ ᐱᐊᐧᐱᑯᑫᐃᐧ ᐅᓂᑯᓂᑫᐃᐧᐣ. ᐅᐁᐧ ᑲᔦ 
ᑕᓇᐣᑕᐧᐁᐣᑕᑲᐧᐣ ᐊᓂᐣ ᑫᐊᓂᐃᔑᓭᐠ ᐊᓂᔑᓇᐯ ᑲᐃᐧᑕᓄᑭᒪᑲᓂᐃᐧᐨ ᒥᓇ ᑲᑲᑫᐧᒋᒪᑲᓄᐊᐧᐨ, ᑲᐃᐧ ᑲᑫᐧ 
ᑭᐁᐧᐅᑕᐱᓂᑲᑌᑭᐣ ᐃᒪ ᐊᔕ ᐅᐱᐊᐧᐱᑯᑫ ᑲᐃᔑᑎᐯᐣᑕᐣᐠ ᐊᐦᑭᓂ,  ᒥᓇ ᑲᔦ ᐅᓇᒋᑫᐃᐧᓇᐣ 
ᑫᐱᒥᓂᔕᐦᐃᑲᑌᑭᐣ ᑎᐸᐦᐊᑭᑫᐃᐧᐣ ᒥᓇ ᑲᔦ ᐃᒪ ᑎᐱᓇᐁᐧ ᑲᔕᔑᑎᐯᐣᑕᐣᐠ ᐅᑕᑭᑦ.  
 
ᓂᓯ ᐊᐦᑭ ᒥᓇ ᓂᔭᓄ ᐊᐦᑭ ᐊᓂᓯᓭᐠ 
ᒪᒪᐣᑕᐃᐧᐱᐊᐧᐱᑯᐣᐠ ᑲᐅᐣᒋ ᓇᓇᐣᑐᐃᐧᑭᑫᐣᒋᑲᓂᐊᐧᐣᐠ ᑐᑕᒧᐃᐧᓇᐣ ᒋᐃᓯᓭᐠ ᑲᐧᔭᐠ ᒋᐊᓄᑭᒪᑲᐠ ᐃᐁᐧ 
ᑫᓇᓇᐣᑐᑕᒪᑲᓂᐊᐧᐣᐠ ᐊᓯᓂᑫᐃᐧ ᑫᑯᓇᐣ ᐅᒪ ᐅᐣᑌᕑᐃᔪ.  
 
 
 ᐊᐊᐧᔑᒣ ᐃᐧᑭᑫᑕᒪᐣ, ᐊᐦᐊᐧᐁᐧ ᑲᓄᐣᐢ:  
 



ᕑᐊᐧᐱᕑᐟ ᒥᕑᐃᐧᐣ 
ᑲᐅᑭᒪᐃᐧᐨ, ᐊᓯᓂᑫᐃᐧ ᐅᓇᑯᓂᑫᐃᐧᓂᐣᐠ 
ᑫᐃᔑᑭᑐᔭᐣ:  416-327-8266  
       705-670-5627 

ᒪᒋᔭᓯᒋᑲᐣ: 416-327-0634 

ᒪᒪᐣᑕᐃᐧᐱᐊᐧᐱᑯᐣᐠ ᑲᐅᐣᒋᒪᓯᓇᐦᐊᒪᑎᓇᓂᐊᐧᐣᐠ: miningact@ontario.ca 

 

 
 


